
‘ IRAKASKUNTZA-GIDA 2021/22

Ikastegia | 160 - Lan Harreman eta Gizarte Langintza Fakultatea. Arabako Atala Zehaztugabea
GTRABAI0 - Gizarte Langintzako Gradua 1. maila

| IRAKASGAIA

25941 - Filosofia eta Gizarte Langintza ECTS kredituak: | 6

‘ IRAKASGAIAREN AZALPENA ETA TESTUINGURUA ZEHAZTEA

"Filosofia eta gizarte langintza" irakasgaia Gizarte Langintzako Graduaren baitan ematen da, eta C Moduluari dagokio:
"Gizarte langintzaren ardurapeko prozesuak eta arazoak". Lehen mailako derrigorrezko irakasgai bat da (bigarren lau
hilabetea), eta 6 kreditu ECTS ditu.

C Modulua bi gaik osatzen dute: Giza garapena (24 ECTS) eta Egitura, desberdintasuna eta gizarte bazterketa (12
ECTS). C Moduluak titulazioaren lehenengo bi ikasturteak barne hartzen ditu, eta horrenbestez oinarrizko prestakuntza
eskaintzen die etorkizuneko tituludunei.

Modulu honetako ikasgaiak, gizarte- eta zuzenbide-zientzietakoak gehienak, ondorengoak dira: "Filosofia eta gizarte
langintza"; "Antropologia eta gizarte langintza"; "Gizarte langintzarako psikologia"; "Gizarte langintzarako psikologia
soziala"; "Soziologia eta gizarte langintza"; "Gizarte egitura eta estratifikazioa". Ikasgai hauen helburua ondorengo auzien
inguruko edukiak eta gaitasunak eskuratzea da: giza natura eta bere portaera; portaera horrek egitura sozialekin dituen
loturak; gizabanakoen arteko harremanetan sortzen diren zailtasunak eta arazoak (harreman horien testuingurua aintzat
hartuz beti ere); haien guztien azterketarako egokia zatekeen metodologikoa zientifikoa.

Moduluak, gainera, jarraian aipatzen diren gaitasunak eskuratzea ahalbidetzen du: izaera instrumentala daukaten
gaitasunak (e.g., analisi eta sintesirako gaitasuna, ahozko eta idatzizko komunikazioa, arazoen ebazpena), gaitasun
pertsonalak (e.g., lan-taldea, arrazonamendu kritikoa) eta gaitasun sistemikoak (ikaskuntza autonomoa, sormena).

"Filosofia eta gizarte langintza" irakasgaiaren helburu orokorra, bere aldetik, giza naturaz hausnarketa teoriko eta moral
bat eskaintzea da. Hein horretan, irakasgaiak gizarte langintza lanbidearen oinarri kritiko, sozio-etiko eta
epistemologikoen gaineko funtsezko ezagutzez eta gaitasunez hornitu nahi ditu ikasleak. Halaz, moduluaren gainerako
irakasgaiek bezala, eta batez ere "Soziologia eta gizarte langintza"-k eta "Antropologia eta gizarte langintza"-k bezala,
testuinguru sozio-kulturalaren baitako giza portaeraz hausnartu eta ikastea, zein ulermen horren arabera gizarte
langintzaren jarduerarako estrategia desberdinak baloratzea du xede.

Edozein kasutan, "Filosofia eta gizarte langintza" irakasgaiari berezkoa zaio langintzaren jarduna sustatzen duten teoriak
eta praktikak elikatzen dituzten oinarri kulturalak eta diziplinarrak modu erreflexibo eta kritikoan aztertzea ahalbidetzen
duen bigarren ordenuko hausnarketa eremu bat izatea. Horren arabera, gizarte langintzari aplikatutako hausnarketa
filosofikoa, gizarte langintzaren funts orokor, edo oinarrizkoenen azterketan zentratuko da. Hori dela eta, irakasgaiak
gizarte langileen erabakien eta praktiken oinarrian--batzuetan era ezkutuan eta, horrenbestez, kritikatik eta
hausnarketatik salbu--aurkitzen diren gizakiari eta gizarteari buruzko zenbait ideia eta ikusmolde identifikatu, interpretatu
eta aplikatzeko gaitasunak garatu eta sustatu nahi ditu ikasleriarengan.

HELBURU HEZIGARRIAK
"Filosofia eta Gizarte Langintza" ikasgaiaren helburu orokorra, ikasleak gizarte langintzaren oinarrian aurkitzen diren
printzipio eta uste teoriko-ideologikoak identifikatu, azaldu, erlazionatu, alderatu eta kritikatzeko gai izatea da. Helburu

orokor hori ondorengo helburu hezigarrietan xehatu daiteke:

- Ikasleak gai izan daitezela gizarte langilearen eta erabiltzailearen harremanari dagozkion dilema moral adierazgarrienak
modu argudiatu batean aztertu eta ebazteko.

- Ikasleak gai izan daitezela, gizakiak testuinguru sozialean duen portaera baldintzatzen dituzten oinarrizko osagaien
identifikazio eta argitzetik abiatuta, era askotariko esku hartze aukerak baloratu eta alderatzeko.

GAITASUNAK / IRAKASGAIA IKASTEAREN EMAITZAK

- Ikasgaiaren gaitasun espezifikoak (Modulu-gaitasunetatik garatutakoak):
* G1: Ikasleriaren pentsamendu kritikorako, hots, argudiatze onerako, gaitasuna garatzea. [CM07]

* G2: Etika eta deontologia profesionalaren oinarrizko gaiak identifikatzea, etorkizuneko gizarte langileen erantzukizun
soziala indartuz. [CMO08]

* G3: Gizakiak testuinguru sozialean duen portaera baldintzatzen dituzten funtsezko osagaiak zein osagai horien gaineko
oinarrizko paradigma teoriko desberdinak ulertzea. [CMO01]

* G4: lkasleriarengan bere balioak eta eskema kognitiboak identifikatzeko gaitasuna garatzea, etorkizuneko jardun
profesionala modu objektiboan eta giza eskubideak errespetatuz burutu dezan. [CMO7]

- Titulazioaren gaitasunak:

* G007: Erakundeen gizarte-erantzukizuna eta etika profesionala indartzea; horretarako, kalitate-irizpideak eta
gainbegiratze profesionalerako protokoloak aplikatu beharko dira (Zeharkakoa).

* G010: Lanbidea egikaritzeko beharrezko trebetasunak garatzea. Azpimarratzekoak dira kritika eta gogoetarako
gaitasuna, analisirako gaitasuna, harremanetarako gaitasun komunikatiboak, eta taldean eta sarean lan egiteko
gaitasuna; betiere, generoa, kulturartekotasuna, landatartasuna, eta pareko ikuspegi inklusiboak txertatuta (Zeharkakoa).

(CMO01, CM07 eta CM08 modulu-gaitasunekin erlazionatuta dauden gainerako titulazio-gaitasunen berri izateko [hots:
G001, G003 eta G004], ikus eGelan eskuragarri dagoen Gizarte Langintza Graduko Memoria.)

- MEC-en oinarrizko gaitasunak: MEC2, MEC3 eta MEC4

(G001, G003 eta G004 titulazio-gaitasunekin erlazionatuta dauden MEC-en oinarrizko gaitasun horien zein gainerakoen
[hots: MEC1 eta MECS5] berri izateko, ikus eGelan eskuragarri dagoen Gizarte Langintza Graduko Memoria.)

' CONTENIDOS TEORICO-PRACTICOS

(ANECA-k onetsitako gaitegiaren araberakoak.)
1. SARRERA: FILOSOFIAREN EKARPENAK GIZARTE LANGINTZARI

2. FILOSOFIA GIZARTE LANGINTZAREN IKASKETETAN: PENTSAMENDU KRITIKOA ETA JARDUERA
PROFESIONALA

2.1. Argudiaketaren funtsezko osagaiak

2.2. Argudiaketaren falaziak

3. ZIENTZIAREN DIMENTSIO MORALA: ETIKA ETA GIZARTE LANGINTZA
3.1. Gizakiaren dimentsio morala (eta etikoa)
3.2. Arau moralak eta bestelako arauak
3.3. Teoria etiko batzuk
3.1. Etika deontologikoa
3.2. Etika utilitarista
3.3. Bertuteen etika
3.4. Gizarte langintzaren printzipioak: benefizentzia, autonomia, justizia

4. EZAGUTZAZKO JARDUERA ZIENTZIAN ETA GIZAKIAREN GAINEKO IDEIA: EPISTEMOLOGIA ETA GIZARTE
LANGINTZA
4.1. Gizakiaren azalpen zientifikoa
4.1.1. Azalpen zientifikoa: erregulartasunak, legeak eta singulartasuna
4.1.2. Azalpen intentzionala: arrazoiak eta irrazionaltasuna
4.2. Konfiantza eta gizarte langintza: ezagutza, ezjakintasuna, balioak

| METODOLOGIA

A- Erabiliko den metodologia klaseko ikasleen kopuruaren araberakoa izango da. Kopuru hori 20 edo gutxiagokoa bada,
UPV/EHU-ko ERAGIN ereduaren araberako Arazoetan Oinarritutako Ikaskuntza (AOI) metodologia erabiliko da.
Metodologia horri jarraiki, ondorengoak izango dira bideratuko diren jarduera hezigarriak:

* Arazoen ebazpena xede duten lan-taldeak. Ondorengoen prestaketa eta aurkezpena: txostena(k), posterra(k),
bideoa(k).

* Arazoen ebazpena xede duten testu zientifikoen bilaketa eta irakurketa. (Testu horietako batzuk irakasleak proposatuko
ditu; eta irakurketak banaka zein taldeka kudeatuko dira.)

* Arazoen ebazpena xede duten lekukotasun profesionalak. Horietan ikaslegoaren entzute aktiboa eta interaktiboa
sustatuko da.

* [rakaslearen errefortzu-azalpenak.

* [kaslegoaren ikasketa lan autonomoa.

* Tutoretzak (banakoak zein taldekoak).

B- Klaseko ikasle kopurua 20tik gorakoa bada, ondorengoak izango dira bideratuko diren jarduera hezigarriak:
* [rakaslearen klase magistralak.

* Klasean ikusi eta landutako arazoetan sakontzea xede duten testu zientifikoen irakurketa (testuak irakasleak
proposatukoak izango dira).

* [kaslegoaren entzute aktiboa eta interaktiboa sustatzeko lekukotasun profesionala(k).
* [kaslegoaren ikasketa lan autonomoa.

* Tutoretzak.

IRAKASKUNTZA MOTAK

Eskola mota M S GA GL GO GCL TA TI GCA
Ikasgelako eskola-orduak 45 15
Horas de Actividad No Presencial del Alumno/a| 67,5 22,5
Legenda:  M: Magistrala S: Mintegia GA: Gelako p.
GL: Laborategiko p. GO: Ordenagailuko p. GCL: P. klinikoak
TA: Tailerra TI: Tailer Ind. GCA: Landa p.

‘ EBALUAZIO-SISTEMAK

- Ebaluazio jarraituaren sistema
- Azken ebaluazioaren sistema

‘ KALIFIKAZIOKO TRESNAK ETA EHUNEKOAK

- Garatu beharreko proba idatzia % 50
- Bestelako ariketa(k) edo kontrola(k) % 50

| OHIKO DEIALDIA: ORIENTAZIOAK ETA UKO EGITEA
Ikasgai honetan bi ebaluazio mota erabiliko dira: ebaluazio jarraituaren sistema eta azken ebaluazioaren sistema.

A- Ebaluazio jarraitua ondorengo jardueren bitartez gauzatuko da:

A.l. Ariketa edo kontrol bat edo gehiago (zenbatekoa ikasle kopuruaren arabera zehaztuko da), banaka edo/ala taldeka,
gizarte langintzaren praktikari lotutako arazo eta kontzeptu arauemaile-baloratzaile eta/edo epistemologiko nagusiak era
zuzenean identifikatu eta argudiatzeko gaitasuna erdiestekoa(k): irakasgaiaren notaren %50. [Ebaluatutako gaitasunak:

G1,2,3,4; G007, G010.]

A.2. Idatzizko azterketa bat edo gehiago (zenbatekoa ikasle kopuruaren arabera zehaztuko da), gizarte langintzaren
praktikari lotutako arazo eta kontzeptu arauemaile-baloratzaile eta/edo epistemologiko nagusiak era zuzenean identifikatu
eta argudiatzeko gaitasuna erdiestekoa(k): irakasgaiaren notaren %50. [Ebaluatutako gaitasunak: G1,2,3,4; G007, G010.]

A.3. Proba idatzi (edo azterketa) finala: azterketa hau A.2 atalaren barruan sartzen da, eta hein horretan bere nota ez da
inoiz irakasgaiaren nota osoaren %50a baino altuagoa izango.

A.4. Irakasgaia gainditzeko, gainditu gabeko jardueren kopurua ezingo da batekoa baino handiagoa izan, bataz-besteko
nota finala edozein dela ere. Ezohiko deialdian bakarrik banaka suspenditutako jarduerak berreskuratu beharko dira.
Ohiko zein ezohiko deialdian, bataz-besteko nota finala, kopuruz, nahikora, hots bostekora (edo handiagoa den kopuru
batera) iristen bada, baina bi jarduera edo gehiago suspendituta, orduan nota finala "4.5" izango da.

A.5. Ebaluazio jarraituaren sistemari heltzen dioten ikasle guztiontzat (AOI metodologiarekin lotuta egon ala ez),
derrigorrezkoa izango da klase guztietara etortzea irakasgaia gainditu ahal izateko (salbuespeneko eta behar bezala
justifikatutako kasu puntualak kenduta). AOI metodologia aplikatzen ez bada, UPV/EHU-ren araudiaren arabera
kudeatuko da auzi hori.

B- Azken ebaluazioaren sistema:

B.1. "lkasleek eskubidea izango dute azken ebaluazio bidez ebaluatuak izateko, etengabeko ebaluazioan [hots, ebaluazio

Or.: 3/6

jarraituan] parte hartu zein ez hartu. Eskubide hori baliatzeko, ikasleak etengabeko ebaluazioari uko egiten diola jasotzen
duen idatzi bat aurkeztu beharko dio irakasgaiaren ardura duen irakasleari eta, horretarako, bederatzi asteko epea izango
du lauhilekoko irakasgaien kasuan edo 18 astekoa urteko irakasgaienean, ikastegiko eskola egutegian zehaztutakoarekin
bat lauhilekoa edo ikasturtea hasten denetik kontatzen hasita" (8.3. art.).

B.2. B.1 atalak dioenarekin bat eginez, formalki modu esplizituan ebaluazio jarraituari uko egin ez dion ikasleak ezin
izango du ohiko deialdian azkeneko ebaluazioaren sistemaren bidez ebaluaziorik jaso. Gainera, ikasle horrek A.5 atalak
ebaluazio jarraituarentzako zehazten dituen klasera etortzearekin lotutako baldintzak beteko ez balitu, haren kalifikazioa
"gutxiegi" izango da eta ezin izango da inoiz "3.5" baino altuagoa izan.

B.3. Azken ebaluazioak irakasgaiaren gaitasun guztiak (G1,2,3,4; G007, G010) frogatzea ahalbidetuko dituzten ariketa
eta proba multzo zabal bat izango du oinarri. Hori dela eta, UPV/EHU-ko Lan Harreman eta Gizarte Langintza
Fakultatearen egutegi ofizialak azterketei eskainitako gehienezko denbora erabili beharko da gutxienez ariketa eta proba
multzo horri bere osotasunean ekin ahal izateko, denbora hori handitzearen aukera bera baztertu gabe.

C- Deialdiari uko egitea. Ebaluazio jarraituaren kasuan: "azken probaren pisua bada irakasgaiko kalifikazioaren %40
baino handiagoa, nahikoa izango da proba horretara ez aurkeztea azken Kkalifikazioa "aurkezteke" izan dadin. Aldiz,
azken probaren pisua bada irakasgaiko kalifikazioaren %40 edo hori baino txikiagoa, deialdiari uko egin nahi dioten
ikasleek kasuan kasuko irakasgaiaren irakaskuntza aldia bukatu baino, gutxienez, hilabete lehenago egin beharko dute
eskaria. Eskari hori idatziz aurkeztu beharko zaio irakasgaiaren ardura duen irakasleari" (12.2 art.). Azken ebaluazioaren
kasuan: "azterketa egun ofizialean egin beharreko probara ez aurkezte hutsak ekarriko du automatikoki kasuan kasuko
deialdiari uko egitea" (12.3 art.).

D- "Ebaluazio proba batean kopiatu egin dela egiaztatuz gero, tartean sartuta dauden ikasle guztiei «suspentso»
kalifikazioa jarriko zaie, bakoitzaren erantzukizuna gorabehera. Pertsona bat kopiatzen ari dela proban bertan egiaztatuz
gero, momentuan bertan proba egiteari uzteko agindu ahal izango zaio" (11.3. art.).

E- Irakasgai hau "UPV/EHUko ebaluazio probetan eta lan akademikoetan jokabide makur eta iruzurrezkoak eragozteari
eta etika akademikoari buruzko protokoloa"-ren mende dago.

‘ EZOHIKO DEIALDIA: ORIENTAZIOAK ETA UKO EGITEA ‘

Ebaluazio sistema jarraitua jarraitu duen ikaslegoaren artetik (ikus aurreko sekzioko A atala) ohiko deialdian jardueraren
bat edo beste gainditu duten ikasleen kasuaren salbuespenarekin, irakasgaiaren gaitasun guztiak (G1,2,3,4; G007, G010)
frogatzeko derrigorrezkoak liratekeen ariketa eta proba guztiak egin beharko ditu ikasleak ezohiko deialdian. Hori dela eta,
UPV/EHU-ko Lan Harreman eta Gizarte Langintza Fakultatearen egutegi ofizialak azterketei eskainitako gehienezko
denbora erabili beharko da gutxienez ariketa eta proba multzo horri bere osotasunean ekin ahal izateko, denbora hori
handitzearen aukera bera baztertu gabe.

Aurreko sekzioan (hots, ohiko deialdiari buruzkoan) indarrean diren D eta E atalak ezohiko deialdiari buruzko sekzio
honetan ere indarrean dira.

‘ NAHITAEZ ERABILI BEHARREKO MATERIALAK ‘

eGela plataforma birtualean ikasturtean zehar argitaratuko diren materialak ("power point"-ak, ariketak, eskemak, testuak,
etabar), irakasleak bidalitako irakurgaiak, eta oharrak hartzeko koaderno bana ikasle bakoitzeko.

| OHARRAK |

1- Osasun publikoko krisi hipotetiko baten aurrean konfinamendua edo antzeko neurriren bat ezarriko balitz, irakaskuntza
gida honetan zehaztutako ebaluazio irizpideak aldatzerik legoke (ikus eGelan "Ebaluazioaren egokitzapena" dokumentua).

2- Irakaskuntza Gidaren inplementazioa gidan jasotakotik desbideratu daiteke, irakasgaiaren garapenean zehar emango
diren benetako lan-dinamiken arabera. Horrek eragina izan ahalko luke eduki, gaitasun, metodologia edo ebaluazio-
irizpide eta portzentajeengan. Edonola ere, aldaketa aukera oro behar bezala komunikatu eta azalduko zaio ikaslegoari.

3- Aldaketa aukera horien artean AOI metodologiaren aplikazioaren erabateko etetzea eman daiteke. Aukera hori ematea
muturreko kasuen ondorioa izango litzateke, lan dinamika guztiz eskasena, zehazkiago esanda.

4- Klaseko ikasleen kopurua 20 baino handiagoa balitz gutxigatik, AOI metodologia aplikatzearen aukera aintzat hartzerik
legoke.

5- Ortografia- eta gramatika-akatsak zein idazkera desegokia irakasgaia ez gainditzeko arrazoiak izango dira.

